
აბსტრაქტი 

 ნაშრომში განხილულია მშობლის/ძირითადი მზრუნველის დამოკიდებულებების 

ცვლილება, ქცევითი ან/და კომუნიკაციური სირთულეების მქონე ბავშვის, ან მათი 

კომუნიკაციის პროცესის მიმართ ვიდეო ინტერაქციის გაძღოლით განხორციელებული 

ინტერვენციის პროცესში. კვლევა ჩატარებულია შემთხვევის ანალიზის მეთოდის 

გამოყენებით და განხილულია ორი დამოუკიდებელი შემთხვევა. შედეგების გაზომვა 

მოხდა დედის მიერ თერაპევტთან შეხვედრების დეტალური გაანალიზების 

საფუძველზე, სადაც გაზომილი იყო დედის მიერ საუბარში ჩართულობის პროცენტული 

წილი, ასევე დედის მიერ დადებითი და უარყოფითი დამოკიდებულებების გამოვლენის 

სიხშირე. კვლევამ დაადასტურა ვიდეო ინტერაქციით გაძღოლის უკუკავშირის 

თერაპიის დადებითი გავლენა, მშობლისა და ინტერვენციონისტის შეხვედრისას 

მშობლის მიერ საუბარში ჩართულობის გაზრდის თვალსაზრისით, ასევე ცვლილებები 

გამოვლინდა მშობლის მიერ ბავშვის ან მათი კომუნიკაციის პროცესის მიმართ 

დადებითი დამოკიდებულებების გამომხატველი ფრაზების ზრდისა და უარყოფითი 

დამოკიდებულებების გამომხატველი ფრაზების შემცირების კუთხით.  

